
2026 жылдың БІРІНШІ  
жарты жылдығына 
баспасөзге жазылу 

жүріп жатыр!
Құрметті   газет   оқырмандары!
Аймақтық  «Тұран-Қазалы»    

газетіне    2026   жылдың          бірінші    
жарты     жылдығына   жазылу жүріп     
жатырғанын   хабарлаймыз. 

Аймақтық  газет              
республикадағы     ең   арзан          ба-
сылым   екенін    назарларыңызға 
саламыз.       Газетке     жазылу   
бағасы жеке        адамдар үшін     6 
айға -1130 теңге,    мекемелер мен    
кәсіпорындары    үшін   6    айға 
-2260    теңге. 

Жеке      тұрғындардың «Тұран-
Қазалы» ЖШС-нің   бухгалтерия-
сына      келіп    жазылуына      бо-
лады. 

Аймақта       болып жатқан      
жаңалықтарды        білгіңіз   кел-
се, өңірдің    тыныс-тіршілігімен     
танысқыңыз   келсе,  әр саладағы          
атқарылып   жатқан       жағымды       
істерден  хабардар       болғыңыз         
келсе          біздің    газетке     
жазылыңыз.

Аймақтық 
«Тұран-Қазалы» 

газетінің  редакциясы

Баспасөз - 2026

МӘЖІЛІСТЕ ЕГІН ЖИНАУ НАУҚАНЫНЫҢ БАРЫСЫ ҚАРАЛДЫ

Облыс әкімі Нұрлыбек 
Нәлібаевтың төрағалығымен 
егін жинау     науқанының     барысы 
туралы мәжіліс өтті. Мәжіліске        
аудан   әкімінің    орынбаса-
ры   Мұрат       Әбсұлтанов 
селекторлық режим арқылы 
қатысып, мәжілістен кейінгі 
жиында күн     тәртібіндегі 
мәселелер бойынша жауапты 
сала басшыларына бірқатар 
тапсырмалар   берді.

-Биыл  аудан   бойын-
ша 17445 гектар жерге  ауыл 

шаруашылығы     дақылдары 
орналастырылып,     оның    5 
636 гектары   күріш. Бүгінде 
аудан бойынша      егін жинау       
жұмыстары         өте баяу жүргізіліп 
жатыр. Басты    міндет ел 
ризығын    ысырапсыз, төкпей-
шашпай, жауын-шашынға 
ұрындырмай және малға 
жегізбей, қамбаны астыққа    
толтыру. Осыған байланы-
сты егісті уақытылы жинауға 
қолда бар ауыл шаруашылығы 
техникаларының мүмкіндігін 

толық пайдалану арқылы егінді 
мерзімінен кешіктірмей жи-
нау керек.     Сонымен қатар, 
су тапшылығы          жыл сайын 
орын алып       отыр. Сондықтан 
осы кезден бастап егінді 
әртараптандыру жұмыстарын 
жүргізіп, жаңа технологиялар 
мен заманауи әдістер арқылы 
суды аз тұтынатын дақылдарға 
басымдық      беруіміз керек, - 
деді    Мұрат  Байғабылұлы.

Мәжілісте аудандық ауыл 
шаруашылығы мен жер 

қатынастары бөлімінің басшы-
сына ауылдық округ әкімдері  
және шаруашылық басшы-
ларымен бірлесіп, егін жинау 
науқанын жеделдету жөнінде 
тапсырма  берілді.

Мәжіліс        соңында 
қысқы жылу беру маусымы-
на дайындық жұмыстары да 
пысықталып,  тиісті сала бас-
шыларына  жылу беру маусы-
мын кемшіліксіз         өткізуге 
байланысты   тапсырмалар  
жүктелді.

ЖАЛАҢТӨС БАТЫР АУЫЛЫНДАҒЫ  ЕКІ КӨШЕГЕ КҮРДЕЛІ 
ЖӨНДЕУ ЖҰМЫСТАРЫ БАСТАЛДЫ

Биыл Қазалы   ауданын-
да жол инфрақұрылымын    
жақсарту   бағытында   бірқатар 
жұмыстар атқарылуда. 
Мәселен, Әйтеке би кентінің 16 
көшесін,  Басықара аулындағы 
Т.Мұсабаев, Жалаңтөс батыр 
аулындағы  Ә.Тілеубаев пен 
Жалаңтөс батыр көшелеріне 

орташа және күрделі жөндеу 
жұмыстары, Қазалы қаласының 
10 көшесін қайта жаңғырту 
жұмыстары жүргізілуде. 

Мұнан бөлек, «Қазалы – 
Көларық – Бекарыстан би – 
Жаңақұрылыс» бағытындағы 
6,5 шақырымдық және 
«Жанқожа батыр елді мекеніне 

кіреберіс» 3 шақырымдық ав-
томобиль         жолдарының  
күрделі жөндеу жұмыстары 
аяқталуға  жақын. 

Жол  жөндеу               жұмыстарының 
сапасын  бақылау мақсатында 
аудан әкімінің міндетін 
атқарушы Жалғас    Сүйеубаев 
Жалаңтөс батыр аулындағы 
Ә.Тілеубаев, Жалаңтөс батыр 
көшелеріне   жүргізіліп жатқан 
күрделі жөндеу жұмыстарын 
көріп, жауапты мердігер   
мекеменің басшысына     жол 
құрылысының ең әуелі сапасы-
на аса мән беруді, сондай-ақ 
жұмыстарды жеделдетуді тап-
сырды.

«Ауыл ел бесігі» жоба-
сы аясында Жалаңтөс ба-
тыр ауылындағы екі  көшеге 
жүргізіліп жатқан күрделі 
жөндеу жұмыстарымен 
мердігер мекеме - «Қазалы 
Жолшы» ЖШС айналысуда. 

Қазалы ауданы 
әкімдігінің 

баспасөз қызметі

«ҚЫЗЫЛҚҰМ» АУЫЛДЫҚ ОКРУГІНІҢ БҮГІНГІ ТЫНЫСЫ МЕН БОЛАШАҒЫ

«Қызылқұм» ауылдық 
округіндегі  халықтың 
негізгі    күнкөріс 
көзі – мал және егін 
шаруашылығы. Со-
нымен қатар, ау-
ылда әлеуметтік-
э к о н о м и к а л ы қ             
жағдайды жақсарту 
бағытында жұмыстар 
а т қ а р ы л ы п , 
тұрғындардың тұрмыс 
сапасын көтеруге на-
зар аударылуда. 
И н ф р а қ ұ р ы л ы м д ы 
дамыту, жастарға 
қолдау көрсету, 
ауыл шаруашылығын 
өркендету – 
округтің           басты 
басымдықтарының бірі 
болып отыр. 

Осы     ретте         
«Қызылқұм» ауылдық 
округінің әкімімен 
сұхбаттасып, елді 
мекендердегі бүгінгі 
жағдай мен алдағы 
жоспарлар жайлы 
әңгімелестік.

– О ң т а л а п 
К е м а л а д и н ұ л ы ,  
ең алдымен 
ауылдық округтің 
қазіргі жағдайына 
тоқталсаңыз?

– «Қызылқұм»     
ауылдық    округінде        
«Кәукей»  және     «Ажар» 
елді   мекендері    бар. 
Сонымен бірге, округ 
аумағында Жанқожа 
Н ұ р м ұ х а м м е д ұ л ы 
атындағы Қызылқұм 
және «Кәрібайбұлақ»  
шекара заставала-
ры орналасқан. Бұл 
– ауыл тұрғындары 
үшін үлкен мақтаныш. 
Халық негізінен жеке 
мал шаруашылығымен, 
сонымен бірге, ауыл 

маңындағы су айдында-
рынан балық аулаумен 
айналысады. Жалпы 
халық саны  1149 адам, 
«Кәукей» ауылында  
1068, «Ажар» ауылында 
81 тұрғын бар.

– Ә л е у м е т т і к  
н ы с а н д а р д ы ң 
ж ұ м ы с ы н а 
тоқталсаңыз?

– Қазіргі    таңда 
округте 2    мектеп 
жұмыс          істейді. 
«Кәукей» аулындағы 
№225 орта мектебінде 
222 бала білім алу-
да, онда 44 мұғалім 
қызмет етеді. «Ажар»    
аулындағы №146 
шағын жинақты мек-
тепте 14 оқушы оқиды. 
Бұдан бөлек, №27      
«Бөбек» бөбекжай-
балабақшасында 50 
бала тәрбиеленуде. 
«Кәукей» аулында 
дәрігерлік амбулатория      
жұмыс істейді. Мұнда 
1 дәрігер, 1 фельдшер, 

7 мейірбике қызмет 
атқарып, тұрғындарға 
алғашқы медициналық 
көмек көрсетеді. 
«Ажар»  аулына фель-
дшер бекітілген. 2023 
жылы жаңа амбулато-
рия ғимараты салынып 
пайдалануға  берілді, 
жедел жәрдем көлігі 
бар.

Сондай-ақ, «Кәукей» 
ауылдық клубы жұмыс 
істейді. Мұнда түрлі 
өнер үйірмелері 
ұ й ы м д а с т ы р ы л ы п , 
ж а с т а р д ы ң 
ш ы ғ а р м а ш ы л ы ғ ы н 
дамытуға жағдай 
жасалған. Кітапхана 
тұрақты түрде қызмет 
көрсетуде.

– А у ы л 
ш а р у а ш ы л ы ғ ы 
округтің негізгі 
тіршілігі. Осы 
бағыттағы ахуал 
қандай?

– Иә, ауыл 
тұрғындарының ба-
сты кәсібі мал 
шаруашылығы. Қазіргі 
уақытта округ бойынша 
1879 бас  ірі  қара,  7757 
бас уақ  мал,    982 бас 
жылқы,  128 бас түйе,  
480 бас құс тіркелген. 
Жеке тұрғындардың 
қора-қопсысында мал 
басы жылдан-жылға 

артып келеді. Бұл 
ауыл тұрғындарының 
әлеуметтік жағдайының 
жақсарып келе  
жатқанын көрсетеді.

– Жол және жо-
лаушы тасыма-
лы мәселесі қалай 
шешілуде?

– Ауыл тұрғындарына 
4 автобус қызмет 
көрсетіп отыр. «Кәукей 
– Әйтеке би» бағыты 
бойынша күн сайын, 
ал «Кәукей – Ажар» 
бағытына аптасына екі 
рет автобус қатынайды. 
Бұдан бөлек, такси 

қызметін көрсететін 3 
жеке кәсіпкер бар. Бұл 
тұрғындардың аудан 
орталығына барып-
келуін жеңілдетті.

– Байланыс   сала-
сына тоқталсаңыз.

– Бүгінде ауыл 
тұрғындары CDMA 
жүйесі арқылы теле-
фон пайдаланады. 
Сондай-ақ «Актив», 
«Билайн» және «Ал-
тел/Теле2» ұялы бай-
ланыс операторла-
ры қызмет көрсетуде. 
Почта бөлімшесі 
тұрғындарға зейнетақы, 
әртүрлі төлемдер мен 
газет-журнал тарату 
жұмыстарын атқарып 
отыр.

– Кәсіпкерлік са-
ласында қандай істер 
атқарылып жатыр?

– Қазіргі таңда 
округте 57 кәсіпкерлік 
субъектісі тіркелген. 
Олардың қатарында 
1 ауыл шаруашылығы 
кооперативі, 3 ша-
руа қожалығы, 3 ЖШС 
және 50 жеке кәсіпкер 
бар. Соңғы бір жыл-
да 18 жаңа кәсіпкерлік 
субъектісі ашылды. 2 
кәсіпкер 1,5 млн теңге 
көлемінде қайтарымсыз 
грантқа қол жеткізді. 
«Бастау-Бизнес» жо-

басы аясында 1 ауыл 
тұрғыны   «Enbek.kz» 
порталы арқылы онлайн 
оқыды. Сонымен бірге, 
жастар тәжірибесі және 
қоғамдық жұмысқа тар-
ту бағытында 20-ға жуық 
ауыл тұрғыны еңбекпен 
қамтылды.

– Ауыз су және 
электр энергиясы 
мәселесі ауыл үшін өте 
маңызды. Осы бағытта 
қандай жұмыстар 
атқарылуда?

– «Кәукей» ауылы 
2011 жылдан бері «Арал 
– Сарыбұлақ» топтық 

су құбырына қосылған. 
Әр үйге жеке   колонка 
тартылып, тұрғындар 
сапалы ауыз сумен 
қамтылған. «Ажар» ау-
ылында су тұщыту 
қондырғысы     орна-
тылып, бұл мәселе   
шешімін тапты. Электр 
энергиясына келсек, 
«Кәукейде» 1 под-
станция, 6 трансфор-
матор арқылы электр 
желісі жұмыс істейді.   
Ал «Ажар» ауылы 
дизельді генератормен 
қамтамасыз етілген.

– Өткен  жылы   
қандай ауқымды   
жұмыстар   атқарылды?

– «Кәукей» ау-
ылында жаңа клуб 
ғимараты салынды. 
Құрылыс жұмыстары 
толық аяқталып, биыл 
пайдалануға беріледі 
деп күтілуде. Бұдан 
бөлек, «Кәукей» 
көшесінің кіреберіс 
бөлігіне көше жарығы 
орнатылды. «Ажар» ау-
ылына жаңа дизельді ге-
нератор мен таза ауыз 
суға арналған қондырғы 
алынды.

– Алдағы уақытта 
шешімін күткен 
мәселелер бар ма?

–Әрине, бар. 
Ауылішілік электр 
желілері   тозған, 
олардың 65%-ын 
жаңарту қажет. Со-
нымен қатар, ауыл 
көшелерін асфальттау – 
ең өзекті мәселе. Қазір 
округ бойынша 12 көше 
бар, жалпы ұзындығы 
10,15 шақырымды 
құрайды. Оның тек 1,7 
шақырымы ғана ас-
фальт пен қиыршық 
тас төселген, ал 
қалған   бөлігі қара жол. 
Сондықтан «Кәукейдің» 
негізгі көшелерін және 
Жанқожа батыр көшесін 
асфальттау қажет болып 
тұр.

– С ұ х б а т ы м ы з д ы 
қортындылай келе, 
ауыл тұрғындарына 
айтар тілегіңіз?

– Барлық ауылда-
старымды ынтымақ пен 
бірлікке шақырамын. 
Халықтың қолдауымен 
ғана ауылымыздың 
ә л е у м е т т і к -
экономикалық дамуы 
алға басады. Алдағы 
уақытта да жаңа жо-
баларды іске асырып, 
«Қызылқұм» ауылдық 
округінің әл-ауқатын 
арттыруға күш саламыз.

– Әңгімеңізге рахмет!
Әңгімелескен 

Ұлпан 
Жәдігерқызы,
«Тұран-Қазалы»

ӘЛЕУМЕТТІК ҚОЛДАУ –АУЫЛ ДАМУЫНЫҢ КЕПІЛІ
«Аранды» ауылдық округі – 

Қазалы ауданының әлеуметтік-
экономикалық дамып келе 
жатқан ауылдарының  бірі. 
Округке қарасты Қожабақы 
және «Аранды»   ауылдарында 
екі мыңнан                    астам   
халық     тұрады.     Соңғы        жыл-
дары ауылды абаттандыру, 
инфрақұрылымды жаңғырту, 
кәсіпкерлікті дамыту мен 
әлеуметтік саланы қолдау 
бағытында бірқатар жұмыстар 
атқарылды. Осы және өзге 
де мәселелер төңірегінде біз 
«Аранды» ауылдық округінің 
әкімі Әбілғазы Томаевпен 
әңгімелескен едік.

–Әбілғазы       Аймағамбетұлы, 
әңгімемізді округтің бүгінгі 
тыныс-тіршілігінен бастасақ. 
Қазіргі таңда   «Аранды» 
ауылдық округіне қарасты 
Қожабақы мен «Аранды» 
ауылдарындағы  халық саны 
қанша?

–Бүгінгі таңда округімізге 
екі елді мекен бар. «Аранды» 
ауылындағы   81 отбасында 495 
адам, ал  Қожабақы ауылындағы  
276 отбасында 1520 адам 
тұрады. Ауылдық округтегі  357 
отбасында   2015  тұрғын  бар.

–2025 жылға арналған 
бюджет көлемі мен оның 
орындалуы жайлы айтып 
берсеңіз?

– Аудандық       бюджет-
тен «Аранды      ауылдық     
округі әкімінің    аппараты»      
коммуналдық мемлекеттік    
мекемесіне   136 млн   2 мың 
теңге      бөлінген. Қаржы     
мақсатты түрде игеріліп, орын-
далу деңгейі   70 пайызды   
құрады.

-Кәсіпкерлікті дамы-
ту, тұрғындарды жұмыспен 
қамту бағытында қандай 
жұмыстар  атқарылды?

– Округ бойынша 1 ЖШС, 2 
өндірістік кооператив, 11 ша-

руа қожалығы, 85 кәсіпкерлік 
субъектісі бар. Оның 99,8 пай-
ызы жұмыс істеп тұр. Жыл ба-
сынан бері 14 кәсіпкер  жұмысы 
тоқтағанымен, 8 жаңа нысан 
ашылды.

Көпбалалы ата-ана Жап-
парова Мирамкүл мал 
шаруашылығын дамытуға 1,5 
млн теңге       көлемінде грант 
ұтып алып, кәсібін кеңейтті. 
«Ауыл           аманаты» жоба-
сы аясында Жолмағанбетова 
Бану      наубайхана ашып, ау-
ылда жаңа жұмыс орны пайда 
болды. Сондай-ақ, коопера-
тив құрып, мал шаруашылығын 
дамытуға несие рәсімдеп  
жатқан тұрғындар бар.

– Салық түсімдері қандай 
деңгейде орындалды?

– 2025 жылдың 8 айында 
жоспарланған 7,4 млн. теңгенің 
5,3 млн. теңгесі жиналды. 
Бұл – 75 пайыз. Кейбір салық 
түрлерінің жоспары артығымен 
орындалды.

– Әлеуметтік саладағы 
жетістіктерге тоқталсаңыз?

– Округте екі мектеп жұмыс 
істейді. Қожабақы аулындағы 
№25   мектепте 318 оқушы, 
«Аранды» аулындағы №97 мек-
тепте 107 оқушы білім алу-

да. Сонымен бірге, 
балабақша, дәрігерлік 
а м б у л а т о р и я , 
мәдениет үйі, клуб 
тұрғындарға қызмет 
көрсетуде.

2025 жылы 
түлектердің ауылға 
қосқан үлесі зор 
болды. Мектепке, 
мешітке, мәдениет 
үйіне, амбулаторияға 
қажетті құрал-
жабдықтар алып 
беріп, елді мекеннің 
әлеуметтік өміріне    
қолдау көрсетті.

- А у ы л   
шаруашылығының 
қазіргі        жағдайы  
қандай?

– Бүгінде     округ     бойын-
ша 2331 бас ірі қара, 4834 бас 
ұсақ мал, 1223 жылқы, 35 түйе 
бар. Мал басы «Жасыл дәліз»    
арқылы бірдейлендіріліп, 
базаға енгізілді. «Агро-Өркен» 
ЖШС-і биыл 550 гектар  күріш, 
316 гектар жаңа жоңышқа, 
100 гектар бидай егіп, ауыл 
шаруашылығына   серпін беру-
де.

– Инфрақұрылым   мен 
абаттандыру бағытында 

қандай істер атқарылды?
– 17 көшенің  ұзындығы 

11 шақырым. 6 көшеге ас-
фальт төселіп, 10 көше 
ж а р ы қ т а н д ы р ы л д ы . 
Абаттандыруға 3,5 млн. теңге 
бөлініп, жұмыстар жүргізілді. 
Сонымен қатар, Қожабақы 
аулындағы электр желілері 
қайта жаңартылып, жаңа спорт 
кешенінің  құрылысы басталды.

– Алдағы уақыттағы негізгі 
жоспарларыңыз қандай?

– Бірінші   кезекте ауыл 
ішіндегі     бірнеше көшеге 
күрделі     жөндеу (асфальт 
төсеу) жүргізу,   каналдарды   та-
залау, тұрмыстық қатты қалдық 
полигонын салу, мал қорымын 
ұйымдастыру, сондай-ақ 
тұрмысы төмен отбасыларға 
тұрақты       қолдау көрсету – 
басты міндетіміз. Жаңа жұмыс 
орындарын ашу, халықты 
жұмыспен қамту мәселесі күн 
тәртібінен түспейді.

– Әңгімеңізге рахмет! 
Жұмыстарыңызға табыс 
тілеймін!

Әңгімелескен 
Ұлпан ІБРАШ,

«Тұран-Қазалы»

Сыбайлас жемқорлыққа жол жоқ!
Сыбайлас жемқорлық тек 

құқық бұзушылық қана емес, 
ол – мемлекет беделіне де-
ген халықтың сеніміне сел-
кеу түсіретін және ұлттық 
қауіпсіздікке тікелей қауіп 
төндіретін       жағымсыз  
әлеуметтік құбылыс. 
Жемқорлық жойылмай, ешбір 
ел табысты дами алмайды. 
Сол себепті әлемнің барлық 
мемлекеттері жұлынқұрт секілді   
бұл қоғамдық індетке қатты 
алаңдаушылық  білдіріп отыр.

Тәуелсіз      Қазақстан елі 
өзінің стратегиялы дамуының 
негізгі басымдықтарының бірі 
ретінде ынсапсыз алаяқтарды 
аластап, қоғамды жат әдеттен 
тазарту міндетін  қарастырып  
келеді.

Мемлекет басшысы Қасым-
Жомарт Кемелұлы Тоқаев: 
«Сыбайлас жемқорлықтың 
себебі мен шарттарын жой-

май онымен күресу, бұл 
– жел диірменмен алысу. 
Халық әлдебір шенеуніктің 
немесе басшының    жай 
жауапкершілікке тартылғанын 
көріп қана қоймай, ол жұмыс 
істеген мемлекеттік мекеме-
де енді мұндай жағдайдың 
қайталанбайтынын дәлелдейтін 
түбегейлі өзгерістердің орын 
алғанына куә болуы керек», – 
деп атап  көрсетті.

Қазақстан Республикасының 
сыбайлас жемқорлыққа 
қарсы саясатының 2022-
2026 жылдарға арналған 
Тұжырымдамасы бекітілді. 
Сөйтіп, 2022 жылдан бастап 
Жобалық басқарудың үлгілік 
базалық бағытының «Сыбай-
лас жемқорлықтың алдын 
алу және қарсы іс-қимыл» 
төртінші блогі бойынша жо-
балар картасы және әртүрлі 
нысаналы топтар деңгейінде 

д е к о м п о з и ц и я л а н ғ а н 
ақпараттық жұмыс жүргізу 
жөніндегі іс-шаралар жоспа-
ры бүгінгі  таңда     осы құжат 
негізінде жүзеге асырылуда.

Қызмет құзыреті бойын-
ша Тәртіптік кеңесі Қазақстан 
Республикасының «Сыйбай-
лас жемқорлыққа қарсы іс-
қимыл туралы» Заңы мен 
Қазақстан Республикасы 
мемлекеттік қызметкерлерінің 
Әдеп кодексі талаптарының 
сақталуын қадағалап, 
аталған заңнама мен кодекс     
талаптарының бұзылуына 
жол берген қызметкерлердің 
тәртіптік жауапкершілігін қарау 
белгіленген.

Кез-келген өркениетті қоғам 
үшін сыбайлас жемқорлықпен 
күрес ең өзекті мәселелердің 
бірі болып табылады. Сыбай-
лас жемқорлық мемлекетті 
ішінен жоюдың бастамасы мен 

жетістіктерді жоққа шығаратын,       
ұлттық      қауіпсіздікке 
қауіп-қатер әкелетіндігі             
күмәнсіз. Сондықтан 
Қазақстан Республикасының 
мемлекеттік саясатының негізгі 
басымдықтарының бірі осы 
зұлымдықпен күресу болып та-
былады.

Біздің қоғамда сыбай-
лас жемқорлыққа орын жоқ. 
Қоғамның барлық күш-жігерін 
біріктіріп, осы дерттің одан әрі 
ушықпауы үшін оны тоқтатудың 
барлық амалдарын қолдану 
арқылы ғана бұл құбылысқа 
тиімді түрде қарсы тұруға бо-
лады. Сондықтан сыбайлас 
жемқорлықпен күресу барлық 
Қазақстан Республикасы 
азаматтарының азаматтық бо-
рышы деп білу керек.

Алмат Әбілхан, 
«Майлыбас» ауылдық

 округінің әкімі

Меншік иесі: «ТҰРАН-ҚАЗАЛЫ»
жауапкершілігі шектеулі серіктестігі.

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

«Ақжона ауылдық округі әкімінің аппараты» коммуналдық 
мемлекеттік мекемесінің  (БСН 050640006267, Майдакөл ауылы, 
Орталық көшесі №27) мөрінің жоғалуына байланысты жарамсыз деп 
танылсын.

«Қазақстан Республикасындағы жергілікті мемлекеттік басқару және 
өзін-өзі басқару туралы» ҚР Заңының 10-бабына сәйкес 2025 жылғы 3 
қазан күні сағат 17:00-де аудандық мәслихаттың кезектен тыс ХХХХIII 
сессиясы шақырылады.

Сессияның күн тәртібінде «2025-2027 жылдарға арналған аудандық 
бюджет туралы» Қазалы аудандық мәслихатының 2024 жылғы 23 
желтоқсандағы кезекті ХХХII сессиясының №347 шешіміне өзгерістер 
енгізу туралы мәселе қаралады.

Қазалы аудандық мәслихатының аппараты

Хабарландыру

Сыбайлас жемқорлықпен 
күрес – ортақ іс

Елімізде сыбайлас 
жемқорлыққа қарсы күрес 
- мемлекеттік саясаттың 
басым бағыттарының бірі. 
Себебі, сыбайлас жемқорлық 
еліміздің әлеуметтік – 
экономикалық дамуын те-
жеп, елдің даму болашағына 
айтарлықтай қауіп төндіреді.

Мемлекетіміздің та-
мыры тереңге тартып, 
нығая түсуіне бағытталған 
құқықтық заңнамалар мен 
іс-шаралар қабылданды. 
Әлем мемлекеттерінің орта-
сынан өз орнын айқындады. 
Бүкіл әлемге өзінің 
біртұтастығымен, ажыра-
мас бірлігімен, ұлтаралық 
татулығымен танылды. 
Қоғам дамуының жаңа жолын 
таңдап, уақыттан туындаған 
әртүрлі кеселдерден айығуды 
міндет етіп қойды. Әсіресе, 
сыбайлас жемқорлықты жою 
үшін Президент тапсырма-
сымен қатаң әрі жоспарлы 
күрес жүргізу қолға алын-
ды. Бірінші кезекте, сыбай-
лас жемқорлыққа қарсы 
күрес мәселелерін реттеуге 
Қазақстан Республикасының 
Қылмыстық Кодексі, 
Әкімшілік құқық бұзушылық 
туралы Кодексі, «Сыбайлас 
жемқорлыққа қарсы іс-қимыл 
туралы» Заңнамалардың 
талаптарын қатаңдатты. 
Бұл заңнамалардың 
негізгі мақсаты – 
азаматтардың құқықтары 
мен бостандықтарын 
қорғауға, сыбайлас 
жемқорлық көріністерінен 
туындайтын қауіп қатерден 
мемлекеттің ұлттық 
қауіпсіздігін қамтамасыз ету-
ге бағытталған.

Мемлекет    басшысы 
Қасым-Жомарт Тоқаев 2025 
жылғы 8 қыркүйектегі «Жа-
санды интеллект дәуіріндегі 
Қазақстан: өзекті мәселелер 
және оны түбегейлі цифрлық 
өзгерістер арқылы шешу» 
атты Қазақстан халқына 
Жолдауында     «Заң мен 
тәртіп» қағидатын жүзеге 
асыруға арнады. Прези-
дент «Қоғамда осы қағиданы 
түбегейлі орнықтыру үшін 
барлық құзырлы органдар 
арасында ортақ көзқарас пен 
ортақ ұстаным болуға тиіс. 
Бұл – ең алдымен, ешқандай 
құқық бұзушылыққа жол бер-
меу қағидасы, яғни кез кел-
ген заңсыздыққа қарсы тұру 

деген ұстаным. Сондықтан 
мемлекеттік органдардың осы 
бағыттағы жұмысын барын-
ша қолдау қажет. Сонда ғана 
елімізде құқық бұзушылыққа, 
озбырлық пен зорлық-
зомбылыққа қарсы сана-
сезім қалыптасады, қоғамға 
жат кез келген әрекетке 
төзбеушілік пайда бола-
ды.» - деп кез-келген құқық 
бұзушылықтың себептері мен 
алғышартын анықтап,  олар-
ды жою жөнінде нақты тап-
сырмалар жүктеді.

Сыбайлас жемқорлыққа 
қарсы мониторингтің мәні – 
мемлекеттік органның сыбай-
лас жемқорлық сипатындағы 
заң бұзушылықтарды 
анықтау. Мониторинг 
ақпаратты жинақтау, талдау, 
және қорытындылау, соны-
мен қатар, құқықтық ста-
тистикадан алынған, БАҚ 
құралдарында жарияланған 
және өзге де заңмен шек-
телмеген ақпараттарды 
жинақтап, талдау және 
бағалау жасау жолымен 
жүргізіледі.

М о н и т о р и н г т і ң 
практикалық құндылығы 
– сыбайлас жемқорлық 
сипатындағы заң 
бұзушылықтар анықталған 
мемлекеттік органдарға 
берілген ұсыныстар бой-
ынша ұйымдастырушылық 
және құқықтық іс-шаралар 
қабылдау арқылы аталған 
кемшіліктерді жоюға 
мүмкіндік туғызады.

Мемлекеттік ор-
гандар, ұйымдар мен 
квазимемлекеттік сек-
тор субъектілері сыбайлас 
жемқорлық тәуекелдеріне 
ішкі талдауды жүзеге асы-
рады, оның нәтижелері бой-
ынша сыбайлас жемқорлық 
құқық бұзушылықтар жасауға 
ықпал ететін себептер мен 
жағдайларды жою жөнінде 
шаралар қабылдайды.

Сыбайлас жемқорлықпен 
күрес мемлекеттік 
органдардың, мемлекеттік 
қызметкерлердің, тұтастай 
қоғамның басты міндеті мен 
борышы. Сондықтан әрбір 
азамат қоғамдағы қауіпті ке-
селмен күресіп, ел экономи-
касын өркендетуге үлес қосуы 
тиіс.

Қонысбек ҚҰРМАНБАЕВ,
«Майдакөл» ауылдық 

округінің әкімі

Аудан көлеміндегі білім беру ұйымдарының  2025-
2026 жаңа оқу жылына дайындығы туралы

Мемлекеттің басым міндеттерінің  бірі балалар мен жасөспірімдерді  
білім беру  обьектілерінде  тәрбиелеудің, оқытудың,  демалудың   қауіпсіз   
жағдайларын қамтамасыз ету  болып табылады.   Ауданымызда  38 мек-
теп, 3 мектеп жанында   интернаттар   жұмыс    істейді. 38 мектептің  16740  
оқушысы, оның   9923-і  бірінші  ауысымда, 6817-сі екінші   ауысымда  
оқытылуда.

Сонымен бірге, Қазалы ауданында   ағымдағы  жылы   Жанқожа батыр 
ауылындағы  300 орындық №94 «Жайлы мектеп» пайдалануға  берілді.
Мектеп жаңа  заманауи             қондырғылармен бірге жаңа    жабдықтармен 
қамтамасыз етілген. Балалардың  оқуына, ой-өрісін дамытуға  жағдай 
жасалған.

Қазалы ауданы бойынша 2025 жылы Әйтеке би кентіндегі Ж.Жабаев   
атындағы №234 мектепті күрделі жөндеу   25 тамызда толығымен 
аяқталды. Күрделі жөндеу жұмыстары аясында мектеп шатыры, едені 
және электр желісі толығымен ауыстырылды, ішкі қабырғалары сылан-
ды, сондай-ақ мектептің қасбеті  қапталды. 

Сонымен        қатар, 2025              жылы    8 мектепке 
(№70,88,95,98,216,165,249,266) ағымдағы жөндеу жұмыстарын 
жүргізілді. Атап айтқанда, №70 мектеп ғимаратының қасбетін қаптау 
және жаңа оқу   ғимаратының терезесін ауыстыру,  №88 мектептің         
спорт  залы мен шеберханасын, асханасының еденін, қабырғаларын 
ағымдағы жөндеу, №95 мектептің ғимаратының терезелері мен 
есіктерін ауыстыру, №98 мектептің ғимаратын ағымдағы  жөндеу, 
№165 мектептің  ғимаратының қасбетін қаптау және шатыр  жабынын 
ауыстыру, кәріз   жүйесін қайта жүргізу, №216 мектептің ғимаратының 
терезесін, есігін, электр  желілері  мен шатыр жабынын ауыстыру, спорт 
алаңын салу,  №249 мектептің   ғимаратының  Ж блогын, шатырын жабу, 
жылу трассасын ауыстыру, спорт алаңын орналастыру, №266 мектептің    
ішінара есіктері мен еденін жаңалау,      жөндеу жұмыстары тамыз ай-
ында толығымен аяқталып, жаңа оқу  жылына толығымен дайын  бол-
ды. Бұл мектептерде  оқушылардың  таза жаңа  жерде  білім алуы үшін 
жағдайлар жасалуда.

Тағам және қауіпсіздік шаралары бойынша  ауданымызда  2025-
2026 оқу жылында  1-4 сыныптан 6166 оқушы, оның  163-інің ерекшелігі  
бар  887 оқушысы,  159-ерекшелігі бар  5279 оқушы. 5-11 сыныптар-
дан 2176 оқушы, барлығы  8342 оқушы 38 мектепте ыстық тамақпен       
қамтылып отыр.     Облыстық денсаулық       сақтау басқармасы  және 
облыстық    білім басқармасы  тарапынан       мектептерге бір текті ас 
мәзірі  келісіліп бекітілген. Мектеп   асханаларын    тамақпен  қамтамасыз 
ететін     кәсіпкерлер,  тамақтануға  жауапты  қызметкерлер, мектеп 
мейіркештері арасында  басқарма  мамандарымен  тамақтану  стан-
дарттарын енгізу туралы  түсіндірмелер  жүргізіліп, семинар -тренингтер  
ұйымдастырылды.

Сонымен қатар,    жаңа  оқу  жылында  оқушылар арасында   медицина   
қызметкерлерімен   салауатты өмір салтын  насихаттайтын  бұрыштар 
жасақталды.  Дұрыс тамақтану мен спорттық  белсенділікке  басымдық 
берілуде.

Қортындылай  келе,  балалардың           денсаулығын қорғау мен 
нығайтуға  бағытталған     жүйелі  жұмыстар жүргізіліп келеді.Бұл  баста-
ма  аудан мектептерінде оқушылардың өмір сапасын жақсартып,   білім 
беру процесін тиімді етуге  оң әсерін тигізеді  деген сенімдеміз.

Гүлвира Мдуарова,
Қазалы аудандық санитариялық-эпидемиологиялық бақылау 

басқармасының бөлім басшысы


